Fundargerð stjórnarfundar FHD ásamt tengiliðum

sem haldinn var í húsnæði HRFÍ Síðumúla 15, 16. janúar 2009

Mættir eru úr stjórn; Ólafur E. Jóhannsson, Egill Bergmann, Kristinn Einarsson og Hulda Jónasdóttir. Ólafur Örn Ragnarsson mætir ekki og boðar ekki forföll.

Boðaðir og mættir eru einnig eftirtaldir: Pétur Alan Guðmundsson, Hildur Vilhelmsdóttir tengiliður fyrir vizslu, Sigurður Ben. Björnsson tengiliður fyrir breton, Ólafur Erling Ólafsson tengiliður fyrir enskan setter, Kristín Jónasdóttir tengiliður fyrir weimaraner boðar forföll. Tengiliðir fyrir pointer og gordon setter mæta ekki og boða ekki forföll.

Fundur er settur kl. 17.08 

Formaður dreifir dagskrá fundarins: 

1. Tilkynning frá HRFÍ um viðbótartitil FCI (alþjóðlegur sýningameistari C.I.E) 

2. Sýning HRFÍ 28. janúar 
- sýningarþjálfun 

- Kynningarbás á sýningu 

3. Staða vorprófa 

4. Önnur mál. 

1. Tilkynning frá HRFÍ um viðbótartitil FCI (alþjóðlegur sýningameistari C.I.E) 

Formaður greinir frá því að hann hafi boðað Pétur Alan Guðmundsson til fundarins til þess að gera grein fyrir því þegar titlamál voru ágreiningsefni á milli vinnuhundadeilda HRFÍ og stjórnar félagsins árið 2005. 

Pétur Alan fer yfir hvernig þessir titlar voru hér áður og hvernig staðan var fyrir þrem árum þegar mikil barátta fór fram við að halda vinnuprófum inni í sýningatitlum. 

Sigurður Ben. ræðir hvaða hátt Norðmenn, Danir og Svíar hafa á þessum málum, þar sem skýr krafa sé um vinnupróf. 

Rætt er um að verið sé að samræma reglur á Norðurlöndum og furðulegt sé hve mikla flýtimeðferð þessi titill fái hjá HRFÍ þar sem áður hefur verið rætt um að ekki skuli breyta sýningarreglunum meðan samræmingarvinnan er í gangi. Haft hefur verið samband við aðila hjá veiðiklúbbum á Norðurlöndum. Þar kannast menn ekki við að þessi titill sé kominn hjá þeim. 

Egill Bergmann ræðir um að Norðmenn hafi verið að breyta sýningarreglum en þar hafi ekki verið um að ræða breytingu af þessum toga. 

Ákveðið er að grennslast fyrir um fyrirkomulagið hjá systurklúbbum á norðurlöndum. Pétur Alan, Sigurður B. Björnsson og Egill Bergmann taka það að sér. Óskað er eftir að samskiptin við þessa aðila verði bréfleg en ekki munnleg, þannig að ljóst í sé hvaða upplýsingar liggi fyrir.
2. Sýning HRFÍ 28. janúar

Sýningarþjálfun verður á þriðjudagskvöldum í febrúar kl. 21.00 í Reiðhöll Andvara 

Deildin verður með kynningarbás á sýningu. Rætt er að breyta útliti og fá aðstoð heimasíðustjóra við hönnun en hann hefur þekkingu og aðstöðu á því sviði.
3. Staða vorprófa 

Pétur Alan greinir frá því að unnið sé að því að fá erlenda dómara og sé það mál í eðlilegum farvegi.
4. Önnur mál 

Formaður greinir frá því að hann muni láta taka upp á myndband fyrirlestur Sigurðar Ben. Björnssonar fyrir nýliða, sem haldinn er á opnu húsi FHD í Sólheimakoti á morgun. Þannig geti landsbyggðarfólk og aðrir þeir sem ekki hafa átt heimangengt kynnt sér efni fyrirlestrarins. Hefur hann fengið fyrirtæki sem hann er í samskiptum við til þess að taka fyrirlesturinn upp og sjá um eftirvinnslu. Fyrirlestur Sigurðar verður síðan aðgengilegur á heimasíðunni. Er hér um tilraunaverkefni að ræða.
Kristinn Einarsson ræðir merki FHD. Kristinn vill vísa meira til sportveiða með hundum. Svar formanns: .Það tók mörg ár tók að koma sér saman um þetta merki sem nú er notað og ekki sé mikill vilji til þess að taka upp þráðinn á nýjan leik. 

Umræður um hundasýningar.
Tengiliður Vizslu ræðir fyrirkomulag prófa varðandi meginlandshunda. Pétur Alan og Egill Bergmann svara að próf hér séu byggð á norsku reglunum og bæði meginlands- og eyjahundar fari í sömu próf líkt og í Noregi en benda á að próf hafi verið haldin í Heiðmörk í kjarri. Sigurður Ben. ræðir um að kanna megi möguleika á að hanna nýtt prófafyrirkomulag ef áhugi sé fyrir hendi. Kristinn Einarsson ræðir um að á Norðurlöndum hlaupi meginlandshundar og eyjahundar ekki saman í prófum. Sigurður Ben. ræðir um að svipað sé í Danmörku þar sem þessir hundar séu ekki dæmdir saman. 

Fundi er slitið kl. 18:19.
